
GOUVÈNÈ HOCHUL ANONSE GRAN OUVÈTI NOUVO KATYE JENERAL GLOBAL 
KI KOUTE 50 MILYON DOLA CONSTELLATION BRANDS LAN NAN ANBA VIL 

ROCHESTER  
  

Konpayi bwason alkolize prensipal la ap mennen plizyè santèn anplwaye nan sant 
vil la nan Bilding Akedik istorik ki reyamenaje bò Rivyè Genesee  

  
Envestisman Eta New York yo plis sipòte efò pou revitalize sant iben Rochester a 

atravè Inisyativ ROC the Riverway Initiative ak "Finger Lakes Forward" la- ki se 
estrateji global rejyon an pou revitalize kominote yo ak devlope ekonomi an  

  
  
Gouvènè Kathy Hochul te make jodi a gran ouvèti ofisyèl nouvo katye jeneral konpayi 
bwason alkolize prensipal Constellation Brands nan anba lavil Rochester nan Bilding 
Akedik istorik ki sitiye sou rivyè Genesee a. Konpayi Fortune 500® te renove sis bilding 
nan Kanpis Akedik la ki sitiye ant East Main ak Broad Street. Renovasyon yo nan 
prèske 170,000 pye kare kanpis bò rivyè a gen ladan restorasyon istorik kalifye nan 
fenèt bilding Akedik yo ak lòt karakteristik achitekti ak adisyon yon patyo ak ba sou do 
kay ki ofri yon panorama 360 degre sou vil la. Nouvo espas biwo a te fèt tou pou 
optimize yon konbinezon aranjman ibrid ak travay adistans. Kòm yon pati nan 
deplasman konpayi an nan etablisman dènye modèl la, li espere kreye plis pase 80 
nouvo djòb, anplis de plis pase 300 djòb yo ap deplase pou vin nan lokal Akedik la. 
Anviwon 200 anplwaye ap kontinye travay andeyò biwo Canandaigua li a.  
  
"Deplasman Constellation Brands nan kè Rochester pral ede mennen plis kwasans sou 
bèl Genesee River epi kreye travay ki byen peye nan sant vil la", Gouvènè Hochul te 
deklare. "Anba Lavil Rochester ap vin tounen yon sant pou konpayi k ap pwospere, ki 
gen anpil talan epi pwojè transfòmasyon sa a nan Bilding Akedik istorik la pral ajoute 
yon lòt biznis prensipal nan melanj la, sa k ap debloke opòtinite ekonomik sou bòdmè a 
pou jenerasyon k ap vini yo."  
  
Empire State Development (ESD) ap bay Constellation Brands jiska 4 milyon dola 
atravè pwogram Kredi Taks Excelsior Jobs la ki baze sou pèfòmans an echanj 
angajman pou kreyasyon travay yo. Konte Monroe, Rochester Gas and Electric 
(RG&E), Chanm Komès Greater Rochester ak Greater Rochester Enterprise (GRE) ap 
ede tou nan pwojè transfòmatè a. Pri total pwojè pou amelyorasyon yo te nan 50 milyon 
dola.  



  
Fonde plis pase 75 ane de sa nan vil Canandaigua, Konte Ontario, Constellation 
Brands, avèk apeprè 9,000 anplwaye nan monn lan, se youn nan gwo konpayi pwoduik 
Konsomasyon anbale nan Etazini ki devlope pi vit nan komès epi se yon pwodiktè ak 
distribitè entènasyonal prensipal byè anblematik, diven ak mak espiritye tankou mak 
byè Corona Extra ak Modela Especial, ak diven kalite eksepsyonèl ak mak espiritye yo, 
sa gen ladan The Prisoner Wine Company, Robert Mondavi Winery, Casa Noble 
Tequila, and High West Whiskey; ak mak diven prensipal tankou Kim Crawford ak 
Meiomi.  
  
Prezidan ak Direktè Egzekitif Jeneral Constellation Brands, Bill Newlands, te 
deklare, "Antanke yon manm fyè nan kominote Rochester ak zòn ki antoure pou plis 
pase 75 ane, nou kontan anpil pou nouvo katye jeneral mondyal nou an nan kè anba 
lavil Rochester a. Deplasman sa a te pèmèt nou kontanporize espas travay nou yo, bay 
yon kote ki pi santralize pou anpil nan manm ekip aktyèl nou yo, epi satisfè bezwen 
biznis nou an k ap grandi pandan n ap sipòte zòn Rochester a. Nou pa ka tann pou nou 
ede kontribye nan momantòm pozitif ak dinamik k ap grandi nan vil la jodi a."  
  
Deplasman Constellation sipòte plis efò kolaborasyon konsantre nan eta a, vil ak patnè 
devlopman ekonomik rejyonal yo pou revitalize zòn bòdmè bèl Rivyè Genesee a atravè 
Inisyativ "ROC the Riverway" la. Premye faz la te enkli envestisman nan 13 pwojè vize, 
yo tout yo te fini oswa yo kounye a nan kad konstriksyon oswa konsepsyon – ki gen 
ladan pwojè Akedik Re-imajine adjasan ak nouvo kanpis Konstelasyon an. Faz de 
inisyativ la, Gouvènè a te lanse an 2023, mete aksan sou etablisman Pak Eta High Falls 
nan ravin istorik Genesee River nan anba lavil Rochester.  
  
Prezidan, Direktè Egzekitif Jeneral ak Komisè Empire State Development lan, 
Hope Knight, te deklare, "Constellation Brands rantre nan yon lis enpresyonan, k ap 
grandi anpil nan konpayi ki gen anpil talan k ap chwazi biwo santral li nan Anba Lavil 
Rochester. Biznis mondyal sa yo rekonèt valè pou yo baze nan New York, espesyalman 
nan kad vizyon ak lidèchip Gouvènè Kathy Hochul. Envestisman estratejik nou yo ak 
patenarya pozitif nou yo ak sektè prive a kontinye fè avanse inisyativ transfòmatif "ROC 
The Riverway", ki ap bay momantòm ekonomik ak opòtinite pou tout rejyon Finger 
Lakes la."  
  
Lidè Majorite Sena a, Charles Schumer, te deklare, "Jodi a, nou selebre yon etap 
enpòtan nan rezijans Rochester pandan Constellation Brands ouvri pòt li nan kanpis 
Akedik istorik la. Entèseksyon kote Akedik Kanal Erie istorik la te rankontre Genesee 
River se kote ki te lanse 'Flour City' epi kounye a se plas kote nouvo katye jeneral 
mondyal Constellation Brands pral pouse lespri inovasyon ak kwasans 'Flower City' nan 
yon lòt nivo. Angajman Constellation Brands pou l envesti nan anba lavil Rochester non 
sèlman revitalize kote anblematik sa a, men tou, pote plizyè santèn nouvo djòb, 
opòtinite, ak dinamik nan kè anba lavil la. Mwen felisite Constellation Brands ak tout 
moun ki te travay san pran souf pou fè vizyon sa a vin yon reyalite."  
  



Reprezantan Joe Morelle te deklare, "Mwen rekonesan pou m patisipe nan 
selebrasyon an pou ouvèti nouvo katye jeneral Constellation Brands anba lavil la. 
Envestisman yo nan Vil Rochester, ansanm ak sipò Eta New York, pral ede fè kominote 
nou an avanse nan peryòd revitalizasyon sa a. Mwen remèsye Gouvènè Hochul ak 
Constellation Brands pou angajman yo kontinyèl yo anvè vil nou an. Mwen fyè pou m 
akeyi Constellation pandan y ap rantre nan kouch biznis ki vibwan ki fè Rochester yon 
kote espesyal pou nou rele lakay nou, epi pa ka mwen tann pou nou kontinye travay 
ansanm."  
  
Senatè Eta a Jeremy Cooney te deklare, "Bilding Akedik la depi lontan se yon gwo 
rapèl sou siksè resan Rochester a, epi kounye a, kòm nouvo katye jeneral Constellation 
Brands, li pral vin tou defini siksè avni vil nou an. Desizyon Constellation pou demenaje 
ale nan Rochester vle di nouvo travay nan kè anba lavil la epi li pral kreye tou yon efè 
domino k ap benefisye biznis nan tout kominote ki antoure a. Mwen vle remèsye 
Constellation paske li se yon pati entegral nan efò nou pou devlope sant vil nou an, 
ansanm ak Gouvènè Hochul ak patnè kominotè nou yo ki ede fè mouvman sa a vin yon 
reyalite."  
  
Manm Asanble Demond Meeks, te deklare, "Mwen kontan akeyi fòmèlman 
Constellation Brands epi rejwenn yo nan selebre ouvèti nouvo katye jeneral yo nan 
anba lavil Rochester. Mwen rekonesan dèske konpayi sa a ki rekonèt e ki enpòtan nan 
mond lan ap montre angajman li anvè kominote nou an lè l ale nan kè vil nou an. 
Rochester se lakay depi lontan biznis inovatè ki renome nan lemonn epi deplasman 
Constellation Brands ap ajoute sou eritaj istorik sa a. Kòm gwo efò revitalizasyon 
kontinyèl nan tout vil nou an, nou dwe kontinye bay manm kominote nou an travay ki 
byen peye ak opòtinite ekonomik yo."  
  
Manm Asanble, Harry Bronson, te deklare, "Mwen felisite Constellation Brands pou 
desizyon yo pran pou envesti nan vil Rochester lè yo fè l tounen nouvo kay yo. Sa a se 
yon kontribisyon enpòtan epi ki pote transfòmasyon nan kwasans vil nou an ki onore 
alafwa istwa nou atravè Bilding Akedik la ak avni nou ak ekspansyon ROC Riverway, 
epi Constellation Brands rantre nan yon lis konpayi k ap grandi ki rekonèt potansyèl 
kominote sa a. Epi antanke Prezidan Travay, mwen kontan wè enpak ekonomik la pral 
gen ladan elaji mendèv yo pandan n ap kontinye kiltive yon vizyon pou Rochester ki 
enklizif, divès ak ekitab."  
  
Chèf Egzekitif Konte Monroe a Adam Bello te deklare, "Envestisman Constellation 
nan Bilding Akedik istorik la, yon moniman nan Rochester, senbolize kòmansman yon 
nouvo epòk pou sant vil nou an, epi li sèvi kòm yon rapèl sou dominasyon Constellation 
kòm yon lidè mondyal nan endistri bwason an. Mèsi a Constellation Brands dèske w te 
envesti nan Konte Monroe, ak Gouvènè Hochul, Majistra Evans, ak tout moun ki te ede 
w asire pwojè istorik sa a te kapab reyisi."  
  
Majistra Rochester, Malik D. Evans, te deklare, "Nou konnen youn nan pi gwo faktè 
ki atire biznis tankou Constellation Brands nan Rochester se transfòmasyon fizik k ap 
kontinye k ap mennen ak plizyè santèn milyon dola nan pwojè kapital atravè vil la. 



Mwen rekonesan pou lidèchip Gouvènè Hochul ak vizyon nou pataje pou avni 
Rochester. Li pi klè pase avan ke patenarya nou an ap kreye yon nouvo epòk kwasans 
ke nou tout ka kwè ladan."  
  
Prezidan ak Direktè Egzekitif Jeneral Chanm Komès Greater Rochester a ak Ko-
Prezidan Konsèy Devlopman Ekonomik Rejyonal Finger Lakes la, Bob Duffy, te 
deklare, "Desizyon Constellation Brands pou etabli nouvo katye jeneral yo nan anba 
lavil Rochester se yon gwo pwogrè pou vil nou an. Nou gen anpil chans pou nou gen 
yon pisans mondyal tankou Constellation Brands ki bay kè Rochester a nouvo lavi, enèji 
vibran, ak opòtinite enkwayab. Nou remèsye sensèman Gouvènè Hochul, patnè 
devlopman ekonomik nou yo, ak ekip lidèchip Constellation Brands pou kwayans 
enkondisyonèl yo ak envestisman yo nan rejyon Greater Rochester a. Nou vrèman 
rekonesan anvè Rob ak Richard Sands ak tout ekip egzekitif Constellation pou tout sa 
yo te fè pou Constellation Brands ak pou wòl esansyèl yo nan pote mennen jeneral la 
anba lavil la."  
  
Direktè Egzekitif Jeneral konpayi paran RG&E Avangrid, Pedro Azagra, te deklare, 
"Rochester gen yon istwa rich ak bèl jwayo presye. Avèk sibvansyon 600,000 dola 
RG&E pou devlopman ekonomik, Constellation Brands te kapab fè amelyorasyon 
enfrastrikti ki gen rapò ak sèvis piblik, pwofite richès sa a ak demenaje li pou ale nan 
anba lavil Rochester, sa ki te ede ranfòse ekonomi iben lokal la. Se yon moman eksitan 
pou Vil Rochester paske plan tankou pwojè ROC Riverway yo ap vivifye kounye a. 
RG&E kontan pou l fè pati kolaborasyon sa a nan modènize peyizaj istorik lari yo ak zòn 
ki sou rivyè Genesee, sa ki pote yon nouvo sant pou vil la. Sa pral san dout transfòme 
anba lavil la an yon destinasyon pou vizitè atravè peyi a."  
  
Prezidan ak Direktè Egzekitif Jeneral Greater Rochester Enterprise, Matt Hurlbutt, 
te deklare, "Nou kontan ke Constellation Brands dedye a kreye travay ak agrandi 
operasyon li nan vil Rochester, NY. Angajman sa a non sèlman mete aksan sou talan 
eksepsyonèl nan rejyon nou an, patikilyèman nan dirije yon konpayi fabrikasyon 
bwason ki pi wo, men tou, mete Constellation Brands kòm yon katalizè pou atire pi gwo 
talan ak lòt biznis nan Zòn Inovasyon Anba Lavil Rochester a. Agrandisman sa a pral 
san dout gen yon enpak pozitif sou kominote a ak ekonomi an, pou solidifye repitasyon 
Rochester kòm yon sant pou inovasyon ak kwasans."  
  
Pou jwenn plis enfòmasyon sou Constellation Brands, vizite: https://www.cbrands.com/.  
  
Akselerasyon pwogram Finger Lakes Forward  
Anons jodi a vin konplemante "Finger Lakes Forward", ki se plan konplè rejyon an pou 
jenere kwasans ekonomik djanm ansanm ak devlopman kominote a. Plan ki fèt sou 
plan rejyonal la konsantre sou envesti nan endistri kle yo sa enkli fotonik, agrikilti ak 
pwodiksyon manje, ak manifakti avanse. Gen plis enfòmasyon ki disponib isit la.  
  
Enfòmasyon sou Empire State Development  
Empire State Development (ESD) se ajans devlopman ekonomik prensipal New York la 
(www.esd.ny.gov). Misyon ESD se pou pwomouvwa yon ekonomi ki djanm ak pwospè, 

ankouraje kreyasyon nouvo travay ak opòtinite ekonomik, ogmante resèt pou Eta a ak 
minisipalite li yo, epi fè ekonomi lokal yo vin estab ak divèsifye. Gras a itilizasyon prè, 
sibvansyon, kredi taks ak lòt fòm asistans finansye yo, ESD ap fè efò pou amelyore 
envestisman biznis prive ak kwasans pou sipòte kreyasyon travay epi sipòte kominote 
pwospè yo toupatou nan Eta New York. ESD se egalman ajans administratif prensipal k 
ap kontwole Konsèy Devlopman Ekonomik Rejyonal (Regional Economic Development 
Councils, REDCs) la ak komèsyalizasyon "I LOVE NY", ki se mak touristik anblematik 
Eta a. Pou jwenn plis enfòmasyon sou Konsèy Rejyonal yo ak Empire State 
Development, ale sou www.regionalcouncils.ny.gov ak www.esd.ny.gov.  

